
Annotation. This article analyzes the pedagogical and psychological possibilities of developing

Kirish. Bugungi globallashuv sharoitida jamiyatning bargaror rivojlanishi va taraqqiyoti har tomon-
lama yetuk, ma’naviy va ijtimoiy jihatdan barkamol shaxsni tarbiyalash bilan chambarchas bog‘ligdir. Bu
jarayonda oilaning o°‘rni va ahamiyati juda katta bo‘lib, undagi madaniyat, o‘zaro munosabatlar va qadriyat-
lar jamiyat bargarorligining muhim omili sifatida namoyon bo‘ladi. Bu haqida Prezidentimiz Sh.M.
Mirziyoyev, ... bugungi tez o°zgarayotgan, murakkab davrda oilaviy masalalarni ilmiy asosda chuqur o‘r-
ganmasdan turib ijtimoiy hayotdagi ko‘plab murakkab savollarga javob topish giyin. Shu bois oila insti-
tutini mustahkamlash va oilaviy qadriyatlarni rivojlantirish ustuvor vazifa bo‘lishi kerak™, deb ta’kidlaydi
[1]. Ushbu fikrlar oilaning nafagat ijtimoiy, balki pedagogik ahamiyatini ham yaqqol ifodalaydi. Aynigsa,
ta’lim tizimida faoliyat yuritadigan pedagog kadrlarning, xususan, bo‘lajak boshlang‘ich sinf o‘qituvchi-

larining familistik madaniyati yuqori darajada shakllangan bo‘lishi o‘quvchilarda ijtimoiy-axloqiy sifatlarni
rivojlantirishda muhim ahamiyat kasb etadi. Shu bois bo‘lajak o‘qituvchilarda oilaviy qadriyatlarga asos-
langan dunyoqarash, mas’ulivat va ijtimoiy yetuklikni rivojlantirish dolzarb pedagogik muammo hisob-
lanadi.

Yugoridagi vazifalarni samarali amalga oshirishda bo‘lajak boshlang‘ich sinf o‘qituvchilarida fami-
listik madaniyatni shakllantirish va rivojlantirish jarayonini ilmiy asosda tashkil etish, bunda zamonaviy
pedagogik yondashuvlardan samarali foydalanish muhim ahamiyat kasb etadi. Integrativ yondashuv peda-
gogik va psixologik bilimlar, nazariya va amaliy tajribalar, shuningdek, milliy va umuminsoniy gadriyatlar-
ni uyg ‘unlashtirish orgali ta’lim mazmunini boyitadi. Aynan ushbu yondashuv asosida bo‘lajak boshlan-
g‘ich sinf o‘qituvchilarida familistik madaniyatni rivojlantirish, ularning kasbiy tayyorgaligini ijtimoiy-ax-
loqiy jihatdan takomillashtirishga xizmat qiladi.

Mavzuga oid adabiyotlar tahlili. Familistik madaniyatning shakllanishi va rivojlanishi muammosi
ko*pchilik faylasuflar, sotsiologlar, psixologlar va pedagoglarming asarlarida o‘rganilgan bo‘lib, bu izla-
nishlar uning fanlararo xususiyatga ega ekanligidan dalolat beradi. Ilmiy tadqiqotlarda oila madaniy gad-
riyatlar va xulg-atvor me’yorlarini uzatuvchi fundamental ijtimoiy institut, shuningdek, shaxsning ijtimo-
iylashuvida hal giluvchi muhit sifatida tahlil gilinadi. Jumladan, A Antonov [2], V.Borisov [5], L
Egamberdiveva [ 7], Y.Volkov [9] kabi olimlar oilaning ijtimoiy mohiyati va uning hayotiy faoliyatiga doir,
T.Afanaseva[3], A.Bodalev [4]lar oilada bolalarning ijtimoiylashuv jarayoni, oila pedagogikasi va oilaning
psixologik xususiyatlari yuzasidan ilmiy izlanishlar olib borishgan.

Pedagogika sohasida ham oilaviy ta’lim va ta’lim muassasasi bilan oilaning o°‘zaro ta’siri masalala-
riga alohida ¢’tibor garatiladi. Darhaqigat, boshlang‘ich sinflarda ta’lim jarayonining samaradorligi ko‘p
jihatdan maktab va oila o‘rtasidagi hamkorlikning muvofiglashtirilishi, shuningdek, o‘qituvchining ota-
onalar bilan birgalikda ishlashga tayyorligi bilan belgilanadi.

MDH mamlakatlari olimlarining [6,8] asarlarida “oila madaniyati” tushunchasi shaxsning oila va
oilaviy rollarga nisbatan mas’uliyatli ishtirokini belgilaydigan qadriyatli munosabatlari va bilimlari to*p-
lami sifatida talqin gilinadi.

Tadqiqot metodologiyasi. Mazkur tadqiqot bo‘lajak boshlang‘ich sinf o‘qituvchilarida familistik
madaniyatni integrativ yondashuv asosida rivojlantirishning pedagogik-psixologik imkoniyatlarini aniq-
lash va asoslashga qaratilgan. Integrativ yondashuv ta’lim jarayonida shaxs rivojini ta’minlashga qaratilgan
zamonaviy pedagogik konsepsiya bo‘lib, u fanlararo bog‘liglik, nazariya va amaliyot uyg ‘unligi, shaxsga
yo‘naltirilgan ta’lim tamoyillariga asoslanadi. Mazkur yondashuv bo‘lajak boshlang‘ich sinf o‘qituvchila-
rida familistik madaniyatni rivojlantirishda pedagogika, psixologiya, sotsiologiya, etika va milliy-ma’naviy
gadriyatlar mazmunini bir butun tizim sifatida qo‘llash imkonini beradi.

Tadqiqotimiz davomida nazariy metodlar doirasida pedagogik, psixologik va falsafiy adabiyotlarni
tahlil qilish, taqqoslash, tizimlashtirish va umumlashtirish metodlari qo‘llanildi. Ushbu metodlar orqali fa-
milistik madaniyat, integrativ yondashuv hamda bo‘lajak boshlang‘ich sinf o‘qituvchilarini kasbiy tayyor-
lash masalalarining nazariy asoslari o‘rganildi. Talabalarda familistik madaniyatning shakllanganlik daraja-
sini aniqlash, ularning oilaviy qadriyatlarga bo‘lgan munosabatlarini, ijtimoiy mas’uliyati va kasbiy yo‘nal-
ganligini baholash magsadida pedagogik kuzatish, suhbat, anketa so‘rovnomalari, testlar hamda diagnostik
metodikalardan foydalanildi. Shuningdek, pedagogik tajriba-sinov ishlari orqali integrativ yondashuv aso-
sida ishlab chiqilgan ta’limni tashkil etish mazmuni va metodlarining samaradorligi tekshirildi.

Tadqiqot jarayonida olingan natijalarni qayta ishlash va tahlil gilishda sifat va miqdoriy tahlil metod-
lari gqo‘llanildi. Statistik tahlil vositalari yordamida tajriba-sinov ishlarining samaradorligi aniglanib, xulo-
salar chiqarildi.

Tahlil va natijalar. Bo‘lajak boshlang‘ich sinf o‘qituvchilarida familistik madaniyatni rivojlanti-
rishning pedagogik-psixologik imkoniyatlari tahlili kasbiy tayyorgarlikning qadriyatli, kognitiv, faoliyatli
komponentlari birligini nazarda tutuvchi integrativ yondashuv asosida amalga oshirildi. Integrativ yon-
dashuv asosida tashkil etilgan ta’lim jarayoni talabalarda oilaviy munosabatlarning ijtimoiy-psixologik mo-
hiyatini chuqur anglash, tarbiyaviy faoliyatda kompleks yondashuvni qo‘llash ko‘nikmalarini shakllantira-
di.

Integrativ yondashuv asosida bo‘lajak boshlang‘ich sinf o‘qituvchilarida familistik madaniyatni ri-
vojlantirish quyidagi pedagogik-psixologik imkoniyatlar orqali amalga oshiriladi:

— o°quv fanlari mazmuniga oilaviy tarbiya, ota-ona va farzand munosabatlari, milliy oilaviy qadriyat-
lar mavzularini integratsiva qilish;

— tarbivaviy mashg‘ulotlarda real oilaviy vaziyatlarga asoslangan pedagogik keyslarmni tahlil qilish;

— pedagogik amaliyot jarayonida oila-maktab hamkorligini tashkil etishga yo‘naltirilgan topshirig-
larni bajarish;

— talabalarda empatiya, refleksiya va ijtimoiy mas uliyat hissini rivojlantirish;

— oilaviy munosabatlarga oid ijobiy ijtimoiy tasavvurlarni shakllantirish;

— trening mashg‘ulotlari va rolli o‘yinlar orqali oilaviy vaziyatlarni psixologik modellashtirish;

— shaxslararo muloqot madaniyatini rivojlantirishga qaratilgan psixologik mashglami go‘llash.

Mazkur pedagogik imkoniyatlar talabalarning bilim, ko‘nikma va malakalarini mustahkamlash bilan
birga, ularning oilaviy qadriyatlarga nisbatan mas’uliyatli munosabatini shakllantirsa, psixologik nuqtayi
nazardan integrativ yondashuv shaxsning ichki ehtiyojlari, motivlari va qadriyatlar tizimiga ta’sir etish or-
qali familistik madaniyatni rivojlantirishga xizmat qiladi.

Tadgiqot pedagogika oliy ta’lim muassasasi talabalarida familistik madaniyat shakllanganligining
dastlabki darajasini aniglash, shuningdek, uning rivojlanishini ta’minlovchi pedagogik shart-sharoitlar sa-
maradorligini baholashga garatildi.

Tadqiqotning ta’kidlovchi bosqgichida bo‘lajak boshlang‘ich sinf o°qituvchilarining aksariyatida fa-
milistik madaniyatning mohiyati va uning kasbiy faoliyatdagi ahamiyati haqida aniq tasavvurlar mavjud
emasligi aniglandi. Oilaga nisbatan gadriyatli munosabat umuman olganda ijobiy xarakterga ega, biroq oi-
laviy qadriyatlarning pedagogik amaliyot va o‘qituvchining tarbiyaviy funksiyasi bilan bog‘ligligi yetarli-
cha anglanmagan. Kognitiv komponent oila psixologiyasi, maktab va ota-onalar o‘rtasidagi o°zaro munosa-
batlar pedagogikasi sohasidagi bilimlaring cheklanganligi bilan tavsiflanadi, bu esa ushbu bilimlarni ha-
qiqiy kasbiy vaziyatlarda qo‘llashni givinlashtiradi.

Familitik madaniyatning faoliyatli komponenti, asosan, reproduktiv harakatlar darajasida namoyon
bo‘lib, talabalarda yaqqol tashabbus va oila bilan o°zaro munosabatlarni ongli ravishda loyihalashtirish ko‘-
nikmasi yetarlicha rivojlanmaganligi aniglandi.

Tadgiqotning shakllantiruvchi bosqichida integrativ yondashuvga asoslangan pedagogik ta’sirlar ti-
zimi amalga oshirildi. U psixologik-pedagogik fanlar mazmuniga familistik muammolarni singdirish, o*qi-
tishning interfaol metodlaridan foydalanish, shuningdek, boshlang‘ich sinf o‘quvchilarining oilalari bilan
o‘zaro munosabatlarga qaratilgan pedagogik amaliyotni tashkil etishni o°z ichiga oladi. Talabalarning ref-
leksiv faoliyati va ularning oilaga bo‘lgan o°z gadriyatli munosabatini anglab yetishiga alohida ¢’tibor qa-
ratildi. Ushbu bosqichda amaliy ishlarning asosiy magsadi pedagogik va psixologik omillami uyg‘unlash-
tirgan holda talabalarda oilaviy gadriyatlarga nisbatan ongli munosabat, tarbiyaviy mas’uliyat va kasbiy
kompetensiyani shakllantirishdan iborat deb belgilab olindi.

Amaliy ishlar jarayonida “Pedagogika”, “Boshlang‘ich ta’lim pedagogikasi”, “Boshlang‘ich ta’lim-
da tarbiya” fanlari mazmuniga familistik madaniyat bilan bog‘liq mavzular integratsiva qilindi. Jumladan,
“Qilaviy tarbiya va uning pedagogik ahamiyati”, “oila va maktab hamkorligining psixologik asoslari”,
“Milliy oilaviy qadriyatlar va ularning tarbiyaviy imkoniyatlari”, “Sog‘lom oila muhitining bola shaxsiga
ta’siri”. Amaliy asoslarning samaradorligini ta’minlash magsadida quyidagi pedagogik metod va texnolo-
giyalardan foydalanildi: keys-stadi metodi (real oilaviy va tarbiyaviy vaziyatlamni tahlil qilish orgali mu-
ammo vechish ko‘nikmalarini shakllantirish), rolli o ‘yinlar (“O°qituvchi-ota-ona-o°‘quvchi” munosabatlari-
ni modellashtirish), loyihaviy faolivat (“Sog‘lom oila — sog‘lom jamiyat” mavzusida guruh loyihalarini ish-
lab chiqish), munozara va davra suhbatlari (oilaviy qadriyatlar yuzasidan mustaqil fikrlashni rivojlanti-
rish), treninglar (empatiya va ijtimoiy mas uliyatni rivojlantirishga qaratilgan trening mashg*ulotlari). Ush-
bu metodlar talabalarning faolligini oshirish bilan birga, ularning psixologik va kommunikativ kompeten-
siyalarini rivojlantirdi.

Shuningdek, pedagogik amaliyot davomida talabalar boshlang‘ich sinflarda oilaviy tarbivaga oid
mashg‘ulotlar va tarbiyaviy soatlar o‘tkazishdi. Pedagogik amaliyot jarayonida ota-onalar bilan suhbatlar
tashkil etildi, oila va maktab hamkorligiga doir kuzatuvlar olib borildi, tarbiyaviy tadbirlar ssenariylari ish-
lab chigildi. Bu jarayon bo‘lajak o‘qituvchilarda oilaviy tarbiya masalalarida amaliy tajriba hosil bo‘lishiga
imkon vyaratdi.

Tadqiqotning vakuniy bosqichi natijalari bo‘lajak boshlang‘ich sinf o°qgituvchilarida familistik mada-
niyatni rivojlantirishning ijobiy dinamikasidan dalolat beradi. Oilaviy qadriyatlar va ulaming kasbiy aha-
miyatini anglash darajasini oshirish, oila psixologiyasi va oilaviy tarbiva pedagogikasi sohasidagi bilim-
larni kengaytirish, shuningdek, ta’lim oluvchilarning ota-onalari bilan o°zaro munosabatlar ko ‘nikmalarini
rivojlantirish qayd etildi. Talabalar o‘zlashtirgan bilimlarini pedagogik vaziyatlarni tahlil qilishda dadilroq
qo‘llay boshladilar, maktab va oila hamkorligini tashkil etishda tashabbuskorlik ko‘rsata boshladilar.

